
INTEGRATIV YONDASHUV 
ASOSIDA BOSHLANG‘ICH 
SINF O‘QUVCHILARIDA 
IJODIY TASAVVURLARINI 
SHAKLLANTIRISH MAZMUNI
Adizova Nodira Baxtiyorovna
Buxoro davlat pedagogika instituti dotsenti, f.f.f.d. (PhD)

Baxronova Shaxnoza Rustamovna
Buxoro davlat pedagogika instituti 1-kurs magistranti

Annotatsiya: Boshlang‘ich sinf o‘quvchilari uchun ijodiy tasavvurlarni shakllantirish – ularning mustaqil fikrlashi, mua-
mmolarni o‘ziga xos usullarda hal qilish qobiliyatini rivojlantirishga xizmat qiladi. Integrativ yondashuv orqali bolalar turli 
fanlar doirasida olgan bilimlarini bir-biri bilan bog‘lab, yangi g‘oyalar yaratishga o‘rganadilar. Bugungi kunda ta’lim jaray-
onida innovatsion yondashuvlar, xususan, integrativ ta’lim usullari muhim ahamiyat kasb etmoqda. Ayniqsa, boshlang‘ich 
sinf o‘quvchilarida ijodiy tasavvurlarni shakllantirishda integrativ yondashuvdan foydalanish samarali natijalar beradi. 
Integrativ ta’lim turli fanlar o‘rtasidagi bog‘liqlikni mustahkamlash va bilimlarni yaxlit holda o‘zlashtirishga yordam beradi.

Kalit so‘zlar: integratsiya, ko‘rgazmalilik, ta’lim, kognitiv rivojlanish, ijodiy qobiliyat, o‘qish savodxonligi, boshlang‘ich sinf, 
fanlararo bog‘liqlik, innovatsiya, texnik o‘qish.
Abstract: The formation of creative imagination in elementary students serves to develop their independent thinking and 
ability to solve problems in original ways. Through an integrative approach, children learn to create new ideas by con-
necting the knowledge they have acquired across different disciplines. Today, innovative approaches, particularly integra-
tive teaching methods, are gaining importance in the educational process. Especially for elementary students, the use of 
an integrative approach in forming creative imagination gives effective results. Integrative education helps to strengthen 
connections between different subjects and supports the holistic assimilation of knowledge.

Key words: integration, visuality, education, cognitive development, creative ability, reading literacy, primary education, 
interdisciplinarity, innovation, technical reading.
Аннотация: Формирование у младших школьников творческого воображения служит развитию у них самосто-
ятельного мышления, умения решать задачи по-своему. Благодаря интегративному подходу дети учатся созда-
вать новые идеи, связывая полученные знания друг с другом в рамках различных дисциплин. Сегодня в образо-
вательном процессе все большее значение приобретают инновационные подходы, в частности, интегративные 
методы обучения. Эффективные результаты дает использование комплексного подхода к формированию творче-
ского воображения, особенно у младших школьников. Интегративное обучение способствует укреплению связей 
между различными дисциплинами и усвоению знаний в целостном виде.

Ключевые слова: интеграция, наглядность, образование, когнитивное развитие, творческие способности, обу-
чение грамоте, начальная школа, междисциплинарность, инновации, техническое чтение.

KIRISH
Mamlakatimizda amalga oshirilayotgan islohotlar, jumladan, Prezidentimiz Sh.M. Mirziyoyevning 

“2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son1li 
Farmonida “hayotga kirib kelayotgan yosh avlodni barkamol insonlar qilib tarbiyalash, ularning ta’lim-tarbiyasini 
barpo etayotgan Yangi O‘zbekiston talablariga mos holda sifat jihatdan yuqori pog‘onaga ko‘tarish”, ayniqsa 
yosh avlodimizni integrativ yondashuv asosida boshlang‘ich sinf o‘quvchilarida mustaqil fikrlaydigan, zamonaviy 
bilim va kasb-hunarlarni puxta egallab, xalqaro maydonda raqobatga kirisha oladigan barkamol shaxslar etib 
tarbiyalash, ularning bandligini ta’minlash, hayotda o‘z o‘rnini topishi, jamiyatning munosib a’zolariga aylanishi, 
mehnat va turmush sharoitlarini yaxshilash vazifasi dolzarb ekani ta’kidlangan.

1  https://www.lex.uz/uz/docs/-5841063



AKTABGACHA VA
AKTAB TA’LIMI

AKTABGACHA VA
AKTAB TA’LIMI

583

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, mart, №3-son

MAVZUGA OID ADABIYOTLAR SHARHI
Integrativ yondashuvlar asosida darslarni tashkil etish muammolari yuzasidan R. Safarova, A. Musur-

monov, P. Musayev, A. Ch. Choriyev, A. A. Salomov, B. Abdullayeva kabi o‘zbek olimlari ham ilmiy-tadqiqot 
ishlarini olib borganlar. Bu va boshqa tadqiqot ishlarida fanlararo aloqadorlikning turli yo‘nalishlari va tamoyil-
lari, ularning o‘quv jarayonida muayyan fanlarni o‘zlashtirishda qo‘llanilishi, o‘quv fanlararo aloqadorlik asosida 
tanlangan ta’lim mazmuniga qo‘yiladigan talablar ilmiy-amaliy jihatdan hal etilgan. Jumladan, V. N. Fedorova 
o‘z tadqiqotlarida fanlararo aloqadorlikning o‘quv jarayoni samaradorligini oshirishdagi didaktik imkoniyatla-
rini ko‘rsatib, o‘quv fanlararo aloqadorlikning tabiiy fanlar bilan atrof-muhit hodisalarini o‘zaro aloqadorlikda 
va izchillikda ifodalashning didaktik sharti sifatida namoyon bo‘lishi asoslarini tarkib toptirishning pedagogik, 
psixologik, metodik jihatlari tadqiq qilingan.

TADQIQOT METODOLOGIYASI
Boshlang‘ich sinflarda har bir o‘qituvchining dars berishi – alohida olingan integratsiyaning bir usuli deb 

qaraladigan bo‘lsa, fanlararo aloqadorlikni ilmiy jihatdan asoslash maqsadida uning metodologik-didaktik infra-
tuzilmasini vujudga keltirish, ta’lim jarayonida qo‘llanilayotgan ilg‘or pedagogik texnologiyalardan foydalangan 
holda o‘quv fanlarining o‘zaro aloqadorligini ta’minlash lozim bo‘ladi. Boshlang‘ich sinf o‘quvchilarining yosh 
xususiyatlariga javob beradigan va dars talablariga mos keladigan maqsadni aniqlash – bunday yangilanish-
ning asosiy masalasidir.

Boshlang‘ich maktabda integratsiyani amalga oshiruvchi bo‘g‘in vazifasini o‘qituvchining o‘zi bajaradi. U 
bolalarga matematika, o‘qish, tabiat haqidagi boshlang‘ich tushunchalarni va yana ko‘plab mavzularni o‘rga-
tadi. O‘qituvchi o‘zining kuch va imkoniyatlari darajasida bu ishni amalga oshiradi. Didaktik tizimda predmet-
lararo asosda integratsiyalash – o‘qituvchi (ta’lim beruvchi) va o‘quvchi (ta’lim oluvchi) harakatlarining mos 
kelishini ko‘zda tutadi. Ikkala faoliyat ham umumiy tuzilishga ega: maqsadlar, sabablar, mazmun, vositalar, 
natijalar, nazorat.

Dars jarayonida fanlararo aloqadorlikni ta’minlash asosida o‘rganilayotgan hodisalarning mohiyatini, 
sabab-oqibatli bog‘liqliklarini tushuntirishga yo‘naltirilgan bo‘lishi kerak. Masalan, o‘qish darslarida qish fasliga 
doir she’r yoki matnni o‘qishdan oldin o‘qituvchi mavzuning tabiatshunoslik bilan bog‘liqligi haqida: “Tabiat-
shunoslik darsida biz qish faslida bo‘ladigan tabiat hodisalarini, undagi o‘zgarishlarni o‘rganamiz. Ushbu she’r 
(matn)da ham xuddi shu holat tasvirlangan”, degan fikr bilangina cheklanadigan bo‘lsa, unda o‘quv fanlari o‘rta-
sidagi bunday aloqadorlik faqat tashqi xususiyatga ega bo‘ladi va u tasavvurlar hamda reproduktiv harakatlar 
darajasida qoladi.

Boshlang‘ich ta’limdagi o‘qish darslarini ona tili, odobnoma, shuningdek, rasm, tabiatshunoslik, mehnat 
fanlari bilan bog‘lab, o‘quvchilarning tasavvurlarini boyitish joiz. Chunki bunday darslar o‘quvchilarni ijod 
qilishga, mustaqil fikrlashga o‘rgatadi.

TAHLIL VA NATIJALAR
Ona tili – maktab fani bo‘lib, uning boshqa fanlar bilan didaktik maqsadlarga qarab turli holatlarda ko‘rilishi 

mumkin. Ona tili barcha maktab fanlari bilan bog‘langanligini ko‘rsatib bermoqda, “chunki til barcha fanlar” 
bo‘yicha ifoda vositasi bo‘lib, u haqiqatni har tomonlama tasvirlab ko‘rsatadi. Tilni bilmaslik fikrlash faoliyatining 
mavjud bo‘lmasligiga olib keladi. Bu aloqaning mavjudligi aniq. Bu aloqa “Ona tili – boshqa fanlar” zanjirida 
o‘rnatiladi – nafaqat ona tili, balki boshqa fanlar uchun ham. Til – o‘rganish vositasi bo‘lib, u o‘quvchilarga har 
qanday fanni o‘zlashtirishda hal qiluvchi omil hisoblanadi. Ona tili – maktab ta’limidagi muhim fan bo‘lib, keng 
ko‘lamli nuqtayi nazarga ega. Fanlararo olimlarning “Bitta fan boshqa fandagi savollarni aniqlovchi asbobday” 
degan fikrlarida bu holat ochiq ifoda etiladi. Ona tili uchun bunday fanlardan biri – matematika fani bo‘lishi 
mumkin.

Ona tili va matematika fanlari o‘rtasidagi aloqa yopiq va jiddiy tarzda qayd qilingan. Bunday integratsiyani 
amalga oshirish muhim vazifadir. Matematika va ona tili fanlari integratsiyasi murakkab jarayon bo‘lib, amali-
yotda kamdan-kam hollarda qo‘llaniladi. Biroq bu kabi integratsiya amalga oshirilsa, juda samarali bo‘ladi. 
Matematika va ona tili fanlarini bog‘laydigan mavzularga “son”, “chama son”, “sanoq son”larni misol keltirish 
mumkin.

O‘qituvchi o‘simliklar va hayvonlar tana a’zolarini to‘g‘ri aytishni o‘rgatadi hamda kuzatuvchilar haqida 
gapirib berishni so‘raydi. Bunday ish natijasida bolalar o‘rgangan yangi so‘zlar ularning anglashida tabiat hodis-
alarini tushunib borishiga va aniq tushunchaga ega bo‘lishiga xizmat qiladi. Shularning barchasi bolalarni tabiat 
haqidagi hikoyalar va she’rlarni mustaqil o‘qishga tayyorlaydi. Bolalar katta qiziqish bilan o‘qiydilar va undan 
oldin o‘qituvchi bilan birgalikda suhbatni, ko‘rgan narsalarini mustahkam tushunib boradilar.

Ko‘rgazma uchun amaliyotdan misol keltirishimiz mumkin: uchinchi sinfda ona tili fanida “Gap” mavzusiga 
oid bilimlar takrorlashdan boshlanadi. O‘qituvchining maqsadi – gaplarni takrorlash orqali o‘quvchilarga ona 
tabiat go‘zalligini qadrlash haqida ma’lumot berishdir. Bu darsda quyidagi jumlalar o‘qitiladi:

“Tabiat juda go‘zal! Atrofimizda jonsiz narsa yo‘q, atrof nafas olayotgandek tirik va yashayotganini ko‘rish 
mumkin. U bo‘ronga qarab to‘lqinlanadi, qorda muzlaydi, kechalari xayol suradi, quyoshdan, shamoldan, 
momaqaldiroqlardan dam oladi.” Keyin daraxt haqida, uning tabiatni o‘zicha qanday sevishi, tasvirida tabiat 
naqadar go‘zal ekani, qalbidagi ona tabiatga bo‘lgan muhabbat haqida suhbat olib boriladi. O‘z vatani tabiatini 
chin dildan sevgan insongina “Oltin kuz”, “Bahor” kabi rasmlarni yarata oladi.

Ona tili darslarida tabiatni sevish va uni asrash kerakligi haqida bolalar bilan suhbatlar o‘tkaziladi. So‘ng 
o‘quvchilar mavzuni mustahkamlash uchun “Bahor”, “Oltin kuz” rasmlari, jurnallardagi suratlar, tabriknoma-
lardan foydalanib, insho yozadilar. “Gap” mavzusini takrorlashda majnuntol daraxti haqida suhbat olib boriladi. 
Bu daraxtning barglari va ularning tuzilishi haqida suhbat uyushtiriladi (partada bittadan majnuntol bargi bo‘lishi 
kerak). Bu daraxtning go‘zalligi va ajoyib rangi haqida fikr yuritiladi. So‘ng tasmaga yozib olingan shamolda 
shivirlagan barglar tovushi eshittiriladi. Keyinchalik o‘quvchilar majnuntol haqida so‘roq, undov va darak gaplar 
tuzadilar. Eng yaxshi gaplar doskaga va daftarlarga yozib olinadi. Ulardan bir jumla bolalar tomonidan tahlil 
qilinadi. Dars qiziqarli o‘tadi. Majnuntol go‘zalligi orqali inson tabiatni qanday asrash kerakligi haqida suhbat 
o‘tkazish darsning yakuni bo‘ladi.

Integrativ ta’lim har qanday ijodkor o‘qituvchini befarq qoldirmaydi, chunki u fanlar o‘rtasidagi bog‘liqlikni 
chuqurlashtirish va bilimlarni tizimli shakllantirishga imkon beradi. Ayniqsa, boshlang‘ich sinflarda fanlarni uyg‘un 
holda o‘qitish o‘quvchilarning qiziqishini oshirib, ularning o‘rganish jarayonini yanada samarali va qiziqarli qiladi.

Integratsiyaning asosiy tamoyili – fanlararo bog‘liqlikni ta’minlash bo‘lib, bu nafaqat o‘quvchilarning fanga 
qiziqishini oshiradi, balki bilimlarni yaxlit anglashga ham yordam beradi. Masalan, matematika va tasviriy san’atni 
birlashtirish orqali bolalar geometrik shakllardan foydalangan holda ijodiy chizmalar yaratishlari mumkin. Bu 
esa nafaqat matematik tafakkurni, balki tasviriy idrokni ham rivojlantiradi.

Interaktiv yondashuv va ko‘rgazmali ta’lim – integrativ ta’limning ajralmas qismi bo‘lib, bilimlarni vizual 
hamda amaliy ifodalash orqali o‘quvchilarning tushunish qobiliyatini oshirishga xizmat qiladi. Integratsiyalashgan 
darslarda turli murakkablik darajasiga ega topshiriqlarni jamoaviy yoki individual tarzda bajarish pedagogik 
samaradorlikni oshiradi. Fanlarni bog‘lash orqali o‘quvchilarning lingvistik va kognitiv rivojlanishi ham ta’min-
lanadi. Masalan, ona tili va o‘qish fanlari tasviriy san’at yoki mehnat darslari bilan uyg‘unlashtirilganda, bolalar 
nafaqat og‘zaki va yozma, balki vizual hamda amaliy ifodalash qobiliyatlarini ham rivojlantiradilar.

Integrativ yondashuv ijodiy tafakkurni shakllantirish uchun muhim omil hisoblanadi. Masalan, ertak yozish, 
hikoya asosida rasm chizish yoki matnni sahnalashtirish kabi mashg‘ulotlar bolalarning tasavvurini boyitib, 
savodxonligini oshirishga xizmat qiladi. Shuningdek, ingliz tilini boshqa fanlar bilan bog‘lab o‘rgatish orqali 
o‘quvchilarning xorijiy tilga bo‘lgan qiziqishini oshirish mumkin.

O‘quvchilarning ijodiy qobiliyatini rivojlanish darajasini diagnostika qilishda ta’lim sub’yekti sifatida 177 
nafar ishtirokchi jalb etilgan diagnostik jarayonlar uchun sharoit yaratiladi. O‘quvchilarning ichki va tashqi 
olamidagi ta’limiy o‘zgarishlar, qo‘yilgan maqsadlarning rejalashtirilgan davrdagi natijalar bilan o‘zaro nisba-
tini aniqlash orqali maqsadga erishiladi. O‘quvchilarning ta’lim mahsuldorligini tahlil qilish va baholash usullari 
ularning ijodkorlik faoliyatini nazorat qilish metodi bo‘ladi. O‘quvchi ta’lim mahsuldorligining har bir elementini 
son yoki sifat jihatidan ball bilan yoki og‘zaki baholashi mumkin. 

O‘quvchilar bilimi sifati quyidagi usullar bilan baholanadi: 
a) javobdagi ijodiy elementlar soni bo‘yicha;
b) javob elementlarining farqliligi bo‘yicha;
d) javobning o‘quvchining o‘zi yoki sinfdoshining ishiga nisbatan yangiligi bo‘yicha;
e) yaratilgan obraz, ramz yoki ifodaning lo‘nda va ixchamligi bo‘yicha;
g) javob uchun foydalanilgan imkoniyatlarning ko‘pqirraliligi hamda olingan natijalarning amaliy ahamiyati 

bo‘yicha.

XULOSA VA TAKLIFLAR
Xulosa qilib aytganda, integrativ ta’lim yondashuvi boshlang‘ich sinf o‘quvchilarining bilim olish jarayo-

nini innovatsion va samarali shaklda tashkil etish imkonini beradi. Fanlararo bog‘liqlikni ta’minlash orqali 
o‘quvchilarning fikrlash, tahlil qilish va ijodiy yondashuv ko‘nikmalari shakllanib, ta’lim sifati oshadi. Bu esa 
zamonaviy pedagogik yondashuvlardan biri sifatida katta ahamiyat kasb etadi. Boshlang‘ich ta’limda o‘quv-
chilar ijodiy faoliyatini rivojlantirishning o‘ziga xos xususiyatlari mavjud bo‘lib, ular asosan ta’limda muammoli 
vaziyatlar yaratish bilan bog‘liqdir. Bu borada integratsiyalashgan ta’lim, ijodkorlik o‘yinlari, o‘quv to‘garaklari 
kabi faoliyatlar asosida maqsadli yo‘nalish, ta’lim mazmuni orqali tashkiliy-metodik yondashuv asosida o‘quvchi 
o‘z faoliyatini baholash bilan ijodiy salohiyati rivojlanib, faoliyatga aylanadi. Shuning uchun ta’lim standartlari va 

dasturlarida ta’limning faol, amaliyotga yo‘naltirilgan mazmuni hamda faoliyatning aniq vositalariga, real hayotiy 
vaziyatlarda qo‘llaniladigan bilim, malaka va ko‘nikmalarga alohida e’tibor beriladi. 

Boshlang‘ich ta’limning o‘ziga xos xususiyati esa bolalarning maktabga tayyorgarlik darajasi, ijtimoiy 
tajribasi va psixofiziologik rivojlanishi bir xil emasligidadir. Shunga ko‘ra, boshlang‘ich ta’lim o‘quv fanlari dastur-
laridagi topshiriqlarda o‘quvchilarda bilim, ko‘nikma va malakalarni shakllantirishga e’tibor qaratilgan bo‘lsa-da, 
ularni ijodiy faoliyatni rivojlantirish nuqtai nazaridan takomillashtirish zarurligi ayon bo‘ldi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

